
Siunnersuummut 12. april 2019-imeersumut taarsiissut

(Naalakkersuisup akisussaasuusup taaguutaanik allannguinerit taamatuttaaq
siunnersuutegartup atiata allanngortinnera)

Qanoq iliorluta Kalaallit Nunaanni savimernit eqgagassat igiinnarnagit
atorluarsinnaaneri pillugit apeqquteqaat aallaavigalugu ogallittogarnissaanik
siunnersuut.

(Inatsisartuni ilaasortaq Siverth K. Heilmann, Atassut)

Akissutegaat
(Naalakkersuisut Siulittaasuat)

Siullermeernegarnera

Qanoq iliorluta Kalaallit Nunaanni savimernit eqgagassat atorluarnerusinnaanerannut
apeqqutegaat aallaavigalugu oqallittogarnissaanut Siverth K. Heilmann, Atassut,
siunnersuutegarsimammat Naalakkersuisut qujapput.

Savimernit eqgagassat allatullu eqgagassat iluamik suliarinegarsimanngikkaangamik
illogarfimmi pinngortitamilu kusanaallisaataasagaat. Naalakkersuisut kommunillu tungaanniit
eqgagassat sapinngisamik pitsaanerpaamik suliarisalernissaat gitiutinnegarpoq,
taakkununngalu ilaapput savimernit eqgagassat. Taamaammat eqgagassalerinerup tungaatigut
kommunini suliniutigineqgartut arlallit Naalakkersuisunit tapersersorneqartuarput.
Naalakkersuisut nuannaarutigeqaat Naalakkersuisut borgmesterillu tamarmiullutik nuna
tamakkerlugu eqgagassalerineq ataatsimoorlutik aagqiissuteqarfiginiarlugu
isumagatigiissutegarsimammata. Kommunit ataatsimoorlutik ingerlatsegatigiiffimmik
eqgagassalerisussamik kommunit ingerlatassaannik pilersitsisimapput, maannalu nunatsinnut
tamarmut iluaqutaasussamik ikuallaavissuarnik marlunnik pilersitsinissaq
sulissutiginegalersimalluni. Naalakkersuisut isumagarput saviminernik eggagassanik
suliagartarneq eqgagassalerinermut tamarmiusumut ilaassasoq, tassani sapinngisamik
eqgagassat annertunerpaartaat illersornegarsinnaasumik nunatsinni
suliarinegarsinnaanngortillugit. Sapinngisamik eqgarnegartut amerlanersaannik
atoqqiisarnissaq eqgagassalerinitsinnut ilaaginnartussaassaaq. Soorluttaarlu eqgartukkavut
annikigisassaanngitsumik nukissiornermik pilersitsinissamut atornegarsinnaanerat
siuarsaaffigissagipput.

Eqggagassaneersunik atoqgiisinnaanermut tunngatillugu avatangiisitigut inuiagatigiillu
eqgarsaatigalugit aagqgiissutissanik pitsaanerpaanik nassaarnissarput pingaarutegarpog.
Taamaammallu saviminernik eqgagassanut aatsitsisarfinnik pilersitsisogarsinnaanera
misissortariagarpoq, matumani avatangiisinut inuiagatigiinnullu sunniutaasussat
eqqarsaatigalugit. Savimernit eqgakkat ima annertuginerlutik nunatsinni suliarissallugit
imminut akilersinnaassalluni? Akuttunngitsumik eqgagassaneersut aalajangersimasumik

annertussusillit pisariagartinnegartarput eqgagassalerineq najukkami aningaasagarnikkut
akilersinnaassappat. Apegqutaassaaq nunarsuarmi akiusut, saviminikut akiisa ilumut
umiarsuakkoortinnissaannut imminut akilersinnaanersoq. Taamaattogq Naalakkersuisut
kommunillu eqgagassaneersunik najukkani atueqqgittarneq pillugu isumassarsianut nutaanut
soqutiginnittuaannarput.

Soorlu siunnersuutegartumit aamma erseqgissarnegartoq kommunit tassaapput
eqgagassalerinissamik suliagartussat - aamma savimernit eqgagassat suliarinissaat
eqgarsaatigalugu. Saviminernik eqgagassanik nunani allani illersornegarsinnaasumik
suliarinegarsinnaasunik aammalu ilaannik atueqqgiffiusinnaasunik kommunit katersillutillu
umiarsuakkut nassiussisarput. Ukiuni kingulliunerusuni Naalakkersuisut tapersersortigalugit
kommuninit suliarinegartup kingunerisimavaa nunatsinni sumiiffinni arlalinni saviminernik
eqgagassat malunnartumik annikilleriarsimanerat.

Anguniagagarfiusumik suliniartogarneranut ilaasumik eqgagassat angallannegarnissaannut
Naalakkersuisut 2017-imi immikkut ittumik 250.000 kr.-inik kommunit immikkut
tapiiffigisimavaat. Tamatuma saniatigut kommunit maangaannaq eqqgaasarnerit immikkut
isiginiarsimavaat, pingaartumillu illogarfinni nunagarfinnilu eqgiluitsuutitsiniarnerit.
Eqgqgagassanik illersornegarsinnaasumik angallassisarneq aallartinniarlugu, kommuninilu
eqqgiluitsuutitsinerunissag anguniarlugu kommunini tamani avatangiisilerisussamik ukiuni
marlunni atorfeqartussamik atorfinitsitsisogarnissaanut 2017-imi Naalakkersuisut
aningaasanik tunniussagarsimapput. llanngutissallugulu pingaartuuvoq 2014-imi immikkut
suliffissagartitsiniarnermut ilaasumik kommunini eqgaavissuagarfiit salinnegarnissaannut
44,5 mio. kr.-inik immikkoortitsisogarsimanera. Kommunit eqgaavissuarnik saliineranni
ilaatigut saviminernik eggagassat ilanngunnegarput.

Inatsisartut 2018-imi Ukiakkut Ataatsimiinnerminni Avatangiisinut Aningaasaateqarfik
pillugu Inatsisartut inatsisaat nr. 9, 27. november 2018-imeersoq akuersissutigivaat.
Avatangiisinut Aningaasaategarfimmi aningaasat piginegartut suliniutinut avatangiisinik
pitsanngorsaaffiusunut aamma aningaasaategarfiup anguniagaani sammisassanut
tapersersuinissamut atornegassapput. 2019-imi Naalakkersuisut 1. mio. kr.-nit
immikkoortissimavaat, taakkulu eqgaasarnermut imaluunniit gamutit motoorillit
atorunnaarsimasut atuiffigeqginnissaannut tunngatillugu kommunit misiliutitut
suliniutissaannut aningaasateqarfimmiit tunniunneqgarput. Naalakkersuisullu
siunnersuutegartumut isumagataalluinnarput, tassalu saviminernik eqgagassat illogarfiit
iluaniikkunnaartariagartut, tamannalu agqutigalugu eqgarnegartut sapinngisamik atoqqillugit.

Nunarput tamakkerlugu siunissami saviminernik eggagassat suliarisarnissaannut
atoqgittarnissaannullu aningaasanik amerlanernik tunniussisogassappat angallatit motoorillit
avatangiisinut akitsuusiiffiginissaat allatullu eqgaasarnermut aaqqissuussiffiginissaat
pisariagassaaq, tamannalu agqutigalugu innuttaasut suliffeqarfiillu angallatit motoorillit
atorsinnaanngitsut tunniuttarnissaannut kajumissusegarnerulissammata, kiisalu eqgarneqgartut
avatangiisinut innarliisinnagit eqgortumik suliarinegarsinnaalissammata.

Naalakkersuisut taamatut ogaaseqarlutik ogallilluartogarnissaa gilanaaraat.



